
СУҒОРИЛАДИГАН МАЙДОНЛАРНИ ТАЙЁРЛАШ 
СИФАТИНИНГ ЕРЛАР МЕЛИОРАТИВ ҲОЛАТИГА 

ТАЪСИРИ
Суғориладиган майдонларнинг сунъий рельефини текислаш йўли билан яратишдан асосий мақсад ўз оқими 
билан оқилона суғориш техникаси талабларига жавоб берадиган  шарт-шароитларни яратишдан иборат.  
Ушбу мақола ер устидан эгатлаб суғориш усулини такомиллаштириш технологияси ва техник воситасини 

яратиш орқали суғориладиган майдонларни тайёрлаш сифатининг ерларнинг мелиоратив ҳолатига таъсирини 
ўрганиш ҳамда тажрибадан олинган натижалар таҳлили масаласига бағишланган.

Основной целью создания искусственного рельефа орошаемых площадей путем планировки состоит в 
обеспечении условий, отвечающих требованиям рациональной техники самотечного орошения. Данная 

статья посвящена вопросам технологии совершенствования способа полива по бороздам и путем создания 
технического средства, изучению влияния качества подготовки орошаемого поля на мелиоративное состояние 

земель, а также анализу полученных опытных результатов.
The main purpose of creating an artificial relief of irrigated areas by planning is to provide conditions that meet the 

requirements of rational gravity irrigation technology. This article is devoted to the issues of technology for improving 
the method of furrow irrigation and, by creating a technical tool, studying the effect of the quality of irrigated field 

preparation on the reclamation state of lands, as well as analyzing the experimental results obtained.

УЎТ: 631.51.021

Кириш. Ер юзидаги энг муҳим масалалардан бири - 
суғориладиган ерларнинг мелиоратив ҳолатини яхшилаш 
билан бир қаторда сув танқислиги  шароитида мавжуд сув ре-
сурларидан оқилона ва самарали фойдаланиш ҳисобланади. 
Буларни ҳисобга олган ҳолда суғорма деҳқончиликни жа-
даллаштиришнинг асосий мақсади - тупроқ унумдорлигини 
самарали  оширишдан иборат. 

Ўзбекистон Республикаси Президентининг 2019 йил 9 
октябрдаги ПҚ-4486 сонли “Сув ресурсларини бошқариш 
тизимини янада такомиллаштириш бўйича чора-тадбирла-
ри тўғрисида”ги Қарори ва 2020 йил 10 июлдаги ПФ-6024 
“Ўзбекистон Республикаси сув хўжалигини ривожланти-
ришнинг 2020-2030 йилларга мўлжалланган концепциясини 
тасдиқлаш тўғрисида”ги фармонида, Ўзбекистон Республи-
каси Президентининг 11.08.2020 йилдаги ПҚ-4801-сонли 
“Жиззах ва Сирдарё вилоятларида сув ресурсларидан 
самарали фойдаланиш ва ерларнинг мелиоратив ҳолатини 
яхшилаш бўйича кечиктириб бўлмайдиган чора-тадбирлар 
тўғрисида”ги қарорида ҳамда мазкур фаолиятга тегишли 
бошқа меъёрий-ҳуқуқий ҳужжатларда белгиланган вазифа-
ларни амалга оширишга ушбу тадқиқот иши маълум даражада 
хизмат қилади [1, 2].

Тадқиқот методикаси. Суғориладиган майдонларнинг 
сунъий рельефини текислаш йўли билан яратишдан асосий 
мақсад оқилона ўз оқими билан суғориш техникаси тала-
бларига жавоб берадиган шарт-шароитларни яратишдан 
ташкил топади: суғориш сувининг, суғориш учун меҳнат ва 
вақтнинг минимал сарфланиши билан тупроқ намланишининг 
бир хиллигига эришиш. Текисланмаган рельеф шароитида 
тупроқ намланишининг исталган бир хиллигига эришиш 
мумкин эмас, айрим жойларда эса улар етарлича намлан-
маслиги ва ортиқча намланиши муқаррар. Текисланмаган 
майдонда, ҳатто, бир хил эгатлардаги жилдираган сувнинг 
ҳаракат тезлиги, бинобарин, шимилиш ҳажми эгатнинг узун-
лиги ҳамда илдиз қатламининг чуқурлиги билан ҳам фарқ 
қилади. Техник манбалардан, шунингдек, ер устидан ўз оқими 
билан суғоришнинг мантиқи ва моҳиятидан келиб чиқадики, 
майдон юзаси қанча аниқ текисланса, бунинг учун шароити 
шунча яхши бўлади. Бироқ текислаш ишларини бажариш 

учун замонавий техник воситалар барқарор аниқликни (±3 см) 
таъминлай олмайди. Шу билан бирга, далиллар камдан-кам 
ҳолларда ўзларига эътиборни жалб этади, чунки даланинг 
жуда яхши текисланган юзасида суғориш эгат тартибига 
мос келмайди, айнан турли эгатлар бўйлаб эгат сиртининг 
узунлиги бўйлаб нотекис намланишида турли участкаларда 
эгатнинг охиригача оқимнинг етиб бориш тезлигининг сези-
ларли фарқланиши кузатилади. Ушбу далилларни таҳлил 
этган ҳолда майдон сирти профили эгат тубининг бўйлама 
профили билан мос келмайди деган фараз айтилди. Мазкур 
фаразни текшириш мақсадида Хоразм вилоятлари ҳамда 
Қорақалпоғистон Республикасидаги фермер хўжаликлари 
далаларида тажрибалар ўтказилди.

Шу мақсадда олинадиган эгатлар йўналишида текисланган 
майдонда тажрибалар ўтказилиб, сиртнинг топографик тас-
вири олинди. Сўнгра эгатлар олиниб, уларнинг туби ва усти 
бўйлаб текисланган узунлиги бўйлаб топографик тасвири 
олинди. Тажрибада тўртта эгатдан иборат иккита участка иш-
тирок этган. Уларнинг узунлиги 150 метрдан бўлиб, эгатнинг  
ва пуштанинг юқори баландлик белгилари топилди. Энг но-
текис (тавсифли) жойлари ҳар 5 метрда топографик тасвири 
олинди. Олинган топографик тасвирлар натижаларига кўра, 
эгатлар ва туби майдонининг бўйлама профиллари қурилган 
бўлиб, улар 1-2 расмларда тасвирланган.

Турли масофаларда (5 ва 10 м) бир неча эгатларнинг то-
пографик тасвирини олиш шуни аниқлашга имкон бердики, 
бунда 5 м ёки ундан ортиқ тасвирини олиш нуқталари ора-
сидаги масофа микрорельеф хусусиятларига мос келишини 
аниқланди. Бўйлама профилларга мос келиш аниқлиги те-
кисланган майдон сиртига нисбатан эгат тубининг нотекисли-
клари билан тавсифланади. Олиб борилган тадқиқотлар эгат 
тубининг нотекислиги сабабли эгат узунлиги бўйлаб суғориш 
сувининг нотекис тақсимланганлиги ва даланинг текисланган 
юзасига нисбатан битта суғориш майдонидаги 8 та эгатда 
жойлашганлиги нотекис тақсимланишни аниқлашга хизмат 
қилди. Биринчи тўртта эгатлар  ва пушталар тартиб бўйича 
№1 дан №4 гача ва 54 м масофадан кейин №5 дан №8 гача  
1-2-расмларда кўрсатилган.

Эгат ва пушталарнинг бўйлама профилларини таққослашда 

уларнинг текисланган майдон юзаси бўйлама йўналишида 
ҳам, кўндаланг йўналишида ҳам битта участкада оғиши, 
яъни алоҳида эгатлар орасида эканлиги кўриниб турибди. 
Турли аниқликда текисланган  юзага эга бўлган майдонларда 
ер устидан эгатлар бўйлаб суғоришни кузатган ҳолда ҳар 
доим ҳам мунтазамлик ва бевосита боғлиқликни қайд қилиш 
мумкин эмас эди, кўпинча юқори аниқлик билан текисланган 
майдонда қандай қилиб, эгат узунлиги бўйлаб намланиши 
камроқ эканлиги таъкидланди. Бу тафовут бизни майдоннинг 
бир текис сиртида катта оғишлар билан эгатларни қирқиш 
мумкин, деб ўйлашга олиб келди. Бундай фаразни текшириб 
кўриш учун майдон юзасини уни текислашдан кейин, сўнгра 
эгат олингандан кейин уларнинг чуқурликларини ва пушталар-
нинг баландлигини  топографик тасвирини олиб тажрибалар 
ўтказилди [4;10]. 

Тадқиқот ишлари бўйича тажриба ишлари Хоразм вило-
яти Шовот тумани (“Эргаш Рўзимов” ва “Ишчанов Одилбек” 
фермер хўжаликлари, Гурлан тумани “Мадаминов Ўктам” 
фермер хўжалиги)да ва Қорақалпоғистон Республикаси 
Беруний тумани (“Рейимбай бошлиқ” фермер хўжалиги)
даги суғориладиган ерларида олиб борилди. Фермер 
хўжаликларининг тупроқлари - кучсиз даражада шўрланган. 
Тавсия этилган технологияни ва яратилган қурилмани қўллаш 
уч хил тупроқ шароитида амалга оширилди [6;9].

Ғўзанинг тажриба участкасида олиб борилган тадқиқотлар:
- тажриба участкаларининг тупроқ шароитини ўрганилди 

(3-расм).
- тажриба участкаси тупроғининг ҳажмий оғирлиги пўлат 

цилиндрлар ёрдамида 0-100 см қатламда 10 см ли баланд-
ликда вегетация боши ва охирида аниқланди;

-тажриба майдончаси тупроғининг сув ўтказувчанлиги ве-
гетация даври  бошида ва охирида Нестеров усули асосида 

цилиндрик айлана ёрдамида аниқланди;
-ЧДНС Розов усули ёрдамида аниқланди (2 х 2 м ўлчамдаги 

участка 10 см баландликда 0-100 
см қатламларда ҳажми 2000-3000 
м3 бўлган сув билан тўлдирилади);

- сизот сувлари сатҳини ўрганиш 
учун тажриба даласида кузатув 
қудуқлари ўрнатилди;

- тажриба майдонидаги на-
м л и к н и н г  р а қ а м л и  н а м л и к 
ўлчагич ёрдамида 0-100 см 
чуқурликда (3 кундан кейин) ве-
гетация бошида ва охирида грунт 
сувлари сатҳигача ўзгаришини 
аниқлаш;

- тажриба майдонидаги намлик-
нинг вегетация боши ва охиридаги 
ўзгариши рақамли намлик ўлчагич 
ёрдамида аниқланди;

- тажриба участкасидаги сув 
сарфи “Томсон” (90) ва “Чипполет-
ти” (0,50 м) сув ўлчаш қурилмаси 
орқали аниқланди (4- расм);

-  т а ж р и б а  у ч а с т к а с и д а 
тупроқнинг шўрланиш дара -
жасини аниқлаш учун  0-100 
см қатламларда, ҳар 10 см 
қалинликдаги  қатламларда 

рақамли нам ўлчагичдан 
фойдаланиб, вегетация 
бошида ва охирида (5-
расм) бажарилди;

Тажриба майдонида 
ғўзанинг ўсиши ва ри-
вожланиши пахта селек-
цияси, уруғчилик агро-
технологияси илмий-
тадқиқот институти то-
монидан ишлаб чиқилган 
методика билан олиб 
борилди (5- расм);

- ғўзанинг тиғиз  тур-
ган ҳолати яганаланган-
дан кейин ва вегетация 
охирида аниқланди;

3-расм. Тажриба участкасида белгиларни ўрнатиш 
(вариантлар, қайтариқлар).

4- а) ва б) расмлар. Тажриба 
участкасидаги сув сарфи 

“Томсон” (90) ва “Чипполетти” 
(0,50 м) сув ўлчаш қурилмаси 

орқали аниқлаш.

- 1-июндаги ғўзанинг баландлиги ва барглар сони;
- 1-июлдан ғўзанинг баландлиги, новда ва гуллар сони;
- 1-август ҳолатидаги ғўзанинг баландлиги, шох ва 

кўсаклари сони;
- 1-сентябрь ҳолатидаги ғўзанинг баландлиги, кўсаклари 

сони ва очилган кўсаклари сони; 
- бир кўсакдаги пахта вазни ва пахта ҳосилдорлиги вари-

антлар ва ҳисобли қаторлари сонидан ҳисобланди.
Танлаб олинган 1-тажриба участкаларининг далаларида 

Хоразм вилоятининг Шовот тумани «Эргаш Рўзимов» ва 
«Ишчанов Одилбек» фермер хўжаликларида таклиф этилган 
технологияни жорий этиб, уни бевосита  тажриба участкасида 
яратилган техник воситалар бир вақтда синаб кўриш билан 
амалга оширилди (5 - 6- расмлар).

Хулоса:
1. Текисланмаган майдонда, ҳатто, бир хил эгатда сувнинг 

ҳаракат тезлиги ва шимилиш ҳажми эгатнинг узунлиги ҳамда 
фаол қатлами чуқурлиги бўйича ҳам фарқ қилади. Текис-
лаш ишларини бажариш учун замонавий техник воситалар 
юқори аниқликни (±3 см) изчил таъминлай олмайди. Шунга 
кўра майдон юзасининг профили эгатлар тубининг бўйлама 
профили билан мос келмайди. Бунинг учун текисланган май-
донда ҳосил қилинадиган эгатлар йўналишида тажрибалар 
ўтказилиб, геодезик тасвирга олинди. Сўнгра эгатлар оли-
ниб, уларнинг туби ва пушта усти бўйлаб геодезик тасвирга 
олинди. Натижалар эгат туби белгисининг майдон нишаби 
ўртасидаги тафовутларни кўрсатди, яъни, эгат туби белгиси 
майдон юзаси белгисини такрорламайди.

2. Эгатлаб суғоришда тупроқ намлигининг бир хиллигини 
баҳолаш методикасини ишлаб чиқилди. Дала юзасининг 
суғориш сув сарфига таъсирини аниқлаш учун лойиҳадан ±3 
см, ±5 см, ±10 см гача ҳақиқий юзанинг оғишган майдонлари 
тайёрланди ва сиртни геодезик тасвирга олинди. Тупроқ на-
млигининг бир хиллиги ва даражасини аниқлаш учун участ-
каларда эгатлар бўйлаб намуналар олинди. 

3. Эгатни олиш бўйича мавжуд механизация  воситалари 
ва қўллаш технологияларини таҳлил қилиш ўтказилди. Уни 
амалга ошириш учун суғориш технологияси ва техника во-

ситаларини такомиллаштириш зарурати эгатларни сув билан 
таъминлаш борасида янги ғояга олиб келди. Эгатларни олиш 
бўйича мавжуд механизациялаш воситаларининг маҳаллий 
ва хорижий аналоглари ўрганилди. 

Адилжан АТАЖАНОВ, катта ўқитувчи,
Бахтияр МАТЯКУБОВ, профессор, қ.х.ф.д.,

Иброхим ХУДАЕВ, доцент, т.ф.н.,
Лазиз БАБАЖАНОВ, доцент, PhD,

“ТИҚХММИ” Миллий тадқиқот университети.

5-расм. “Эргаш Рўзимов”  фермер хўжалигининг 
1-тажриба участкасида автоматикасиз эгатларнинг 

тубини зичлаш қурилмасининг ишлаши.

6-расм. «Ишчанов Одилбек» фермер хўжалигининг 
1-тажриба участкасида автоматлаштириш йўли билан 

эгатларни зичлаш қурилмасининг ишлаши.

